
1. Իրավական ակտի ընդունման անհրաժեշտությունը և ընթացիկ իրավիճակը.
[bookmark: _Hlk141705503]  	ՀՀ կառավարության 2019 թվականի հոկտեմբերի 03-ի թիվ 1346-Լ որոշման (այսուհետ՝ որոշում) համաձայն 2022-2024 թվականների ընթացքում բազային և շարժական ռադիոմոնիթորինգի համակարգի ներդրման աշխատանքների շրջանակներում թվով 5 շարժական կայանների ստեղծման նպատակով ի թիվս այլ գույքերի, ՀՀ բարձր տեխնոլոգիական արդյունաբերության նախարարության կողմից 2023 թվականին ձեռք են բերվել թվով 4  Toyota Hiace 2.8TD ավտոբուսներ և թվով 1 Toyota LC 3.3 TD թեթև մարդատար մեքենա: Այնուհետև, Հայաստանի Հանրապետության կառավարության 2023 թվականի նոյեմբերի 9-ի N 1935-Ա որոշման ընդունումից հետո, 2024թ. ապրիլի 9-ին «Հեռահաղորդակցության հանրապետական կենտրոն» ՊՈԱԿ-ի և ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի միջև կնքվել է շարժական գույքի անհատույց օգտագործման թիվ 01/2024 պայմանագիրը: Նկատի ունենալով, որ տրանսպորտային միջոցները նշված որոշմամբ չէին հանձնվել ՊՈԱԿ-ին՝ որպես սեփականություն, այլ հանձնվել էին անհատույց օգտագործման, ուստի Ճանապարհային ոստիկանությունում հաշվառման գործընթացն իրականացնել հնարավոր չէ: Բացի այդ, խնդիրներ են առաջացել նաև գույքի պահպանման, ապահովագրության և շահագործման ու սպասարկման ծախսերի իրականացման մասով, մասնավորապես հնարավոր չէ այդ ծախսերն իրականացնել ՊՈԱԿ-ի միջոցների հաշվին՝ քանի որ գույքը հանձնվել է անհատույց օգտագործման իրավունքով, սակայն գտնվում է ԲՏԱ նախարարության հաշվեկշռում: Նախագծով առաջարկվող լուծումով տրանսպորտային միջոցները սեփականության իրավունքով կհանձնվեն ՊՈԱԿ-ին և դրանց հետ անհրաժեշտ ծախսերը (գույքի պահպանման, ապահովագրության, շահագործման ու սպասարկման)  հնարավոր կլինի իրականացնել ՊՈԱԿ-ի միջոցների հաշվին:
Նշենք, որ հիշյալ մեքենաների վրա կատարվել են համապատասխան աշխատանքներ՝  համալրելով այն գերմանական «Rohde and Schwarz GmbH Go. KG-ի» ընկերության կողմից արտադրված սարքավորումներով: 
2. Իրավական ակտի կարգավորման բնույթը և ակնկալվող արդյունքը
Հաշվի առնելով այն հանգամանքը, որ Հայաստանի Հանրապետությունում բազային և շարժական ռադիոմոնիթորինգի համակարգի ներդրման աշխատանքների ավարտից հետո, ամբողջ համակարգի և դրա կազմի մեջ ներառված հիմնական տեխնիկական միջոցների, այդ թվում նաև շարժական կայանների հետագա շահագործումը, պահպանումը և սպասարկումը պետք է իրականացվեն «Հեռահաղորդակցության հանրապետական կենտրոն» ՊՈԱԿ-ի կողմից՝ իր լիազորությունների և գործառույթների շրջանակներում,  հենց այդ նպատակով նախատեսվել է մշակել «Գույքը հետ վերցնելու և ամրացնելու մասին» ՀՀ կառավարության որոշման նախագիծը՝ նպատակ ունենալով Հայաստանի Հանրապետության կառավարության 2023 թվականի նոյեմբերի 9-ի N 1935-Ա որոշման Հավելված N 1-ում նշված տրանսպորտային միջոցները ամբողջությամբ հետ վերցնել ՀՀ բարձր տեխնոլոգիական արդյունաբերության նախարարության հաշվեկշռից և սեփականության իրավունքով հանձնել «Հեռահաղորդակցության հանրապետական կենտրոն» ՊՈԱԿ-ին: 
3. Տեղեկատվություն նախագծի ընդունմամբ այլ իրավական ակտերի ընդունման անհրաժեշտության կամ բացակայության մասին
Նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
	4. Նախագիծը մշակվել է ՀՀ բարձր տեխնոլոգիական արդյունաբերության նախարարության կողմից:
5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 
Որոշման նախագծի ընդունումը 2024 թվականի պետական բյուջեում լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում փոփոխությունների չի հանգեցնում:
        6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   
Որոշման նախագիծը բխում է  ՀՀ կառավարության  2021 թվականի օգոստոսի 18-ի N               1363-Ա որոշմամբ հաստատված ՀՀ կառավարության 2021-2026թթ ծրագրի, «2.3 Բարձր տեխնոլոգիաներ» մասի, «Հեռահաղորդակցություն» բաժնի դրույթներից, այն է՝ Հայաստանի Հանրապետության ողջ տարածքում ռադիոեթերի շուրջօրյա վերահսկում, և մինչև 100 տոկոս եթերի մաքրության ապահովում, այդ նպատակով շարժական և բազային ռադիոմոնիթորինգի ժամանակակից համակարգի ներդրում:

